Yu Olu nga Tara ni Kuan

Yu Meyannung su Turda

Yu natturd sawe si Kuan, nga tadday su ira
mapulu dud nga sinudduadn ni Apu Kesu. A
lakalakayin ta pattira na st ira tallu nga tira na. A
initubbuk na yawe tura na su ira iddukan na nga
mangikatala kA Namaro ta ngamin nga giad da. A
kinaginanira ta magimugukira, marake mesinna
ira kd Namaro, nu kurugad da yu kagian nayu ira
mangituddu, nga ari kuruk yu ituddu ra.

Ta ajjan ngaw yu ira mappassapassidr nga man-
gituddu ta tanakudn nga ari kuruk, nga kunnay
nga ajjan ta aggawo. A Kkinagi ra ta narake yu
ngamin nga ajjan ta dabbuno. A kinagi ra gapay
ta ari kuruk nga tolay si Apu Kesu Kiristu, dnna
ari kuruk nga Ana ni Namaro. A kinagi ra ta arad
da mawdak nga mabbabawi ta liwiliwa da anna ari
mawak nga makkakd-iddu ira, ta ajjan yu awayya
nayu ira tatolay nga kataggitddday nga maguray la
yu akkudn na.

A yayu gapu na nga initird ni Kuan, tapé
ipakdnndmmu na yu kuruk, tape awan ta tolay
nga melogd. A inibukaldn na ta kuruk nga Ana
ni Namaro si Apu Kesu nga naggapu ta lang],
nga nabbdli ta tolay nga minay ta dabbuno. A
kinagi na gapay nittam ngamin nga tatolay nga
mangiddu k& Apu Namaro ta mawak tam nga
akkuan yu napid nga ipakua ni Namaro nittam,
nepatalugaring su pakkaka-iddu tam.

Yu Bilin nga Meyannung su Manotolay
1 Itird ku nikayu yu meyannung ka Apu
Kesu Kiristu, nga manotolay nga mangngagan
ta Ubobuk ni Namaro.
Aggina yu pannakasimu ni Namaro nga mangi-
pakdnndmmu su bilin na,

nga paggapuan nayu mannandyun nga attole
tam

Egga nga mannandyun addé ngaw gari

su awdan paga bulubuga ta naparo.
A ipakdnndmmu mi nikayu gapu ta nasingam mi

anna naginnd mi yu kinagi na ta kegga na ta
. dabbuno.
A yu mata mi lapay yu dnningam mi kuna,

anna yu lima mi lapay yu dnnangngal mi kuna.

2 Nappasingan nikami yu manotolay, nga

nabbali ta tolay. A yayu nga ilayalaya mi, dnna
sistiguam mi ta kuruk nga aggina yu paggapuan
nayu mannandyun nga attole tam. Naggian ngaw
nga nepulupulu k& Ammo Namaro, adde ngaw
lage na pamegapu na ngamin. 3 A kagiam mi
nikayu yu nasingam mi dnna naginnd mi, tapé
mesipa kayu nikami su pakikopum mi kari Ammo
Namaro nga Yama tam anna si Apu Kesu Kiristu
nga Ana na. 4 A yayu gapay yu ipattira ku nikayu,
tapé magayaya ittam.

Si Namaro yu Mamannawak ta Nono tam

5 A yawe yu bilin nga naginnd mi nga meyan-
nung ka Apu Namaro, nga inipakdnnammu ni Apu
Kesu nikami, & ilayalayd mi nikayu. Si Namaro
yu kun na nawak nga maddalingarang, nga awan
bulubuga ta kalla kuna, gapu ta awan bulubuga
ta liwa na onu nardkeé kuna. 6 A nu kagiat tam ta
napid yu akkiydpu tam k& Namaro, ngam narake
galad yu akka-akkuat tam, massirisiri ittam, dnna
kunnay ittam ta naggian ta kalla, gapu ta arat tam
akkudn yu napia nga ituddu ni Namaro. 7 Ngam
nu tumulu ittam k& Namaro, dnna akka-akkuat

tam yu napia nga ituddu na, 4 mesipa ittam kuna,
anna napia gapay yu akkoput tam su ira kabulut

tam nga manguruk. A mapakarenudn ittam, 4nna
mari yu liwiliwa tam, megapu su ddga ni Apu Kesu
Kiristu, nga Ana ni Namaro.

8 A nu kagiat tam ta awdn ta liwa tam, ilogo
tam gald yu baggi tam, dnna arat tam pinatat-
tam ta nono tam yu kuruk nga bilin ni Namaro.
9 A nu kagiat tam ka Namaro yu liwiliwa tam,
anna likuranat tam yu narake nga akkuat tam, a
pakoman na ittam, anna pakarenudn na yu nono
tam. Ta matunung si Namaro, dnna palurotan
na yu ngamin nga initabba na su ira mangikatala
kuna. 10 A kinagi ni Namaro ta awan ta tolay nga
ari malliwd. A nu kagiat tam ta awén bulubuga
ta liwa tam, 4 kunnay ta kagiat tam ta massiri si
Namaro, a arat tam kinuruk yu bilin na.

2

Si Apu Kesu Kiristu yu Mamakkapia nittam ka
Namaro

1 Sikayu nga kun na 4na ku, iturd ku yawe
nikayu, gapu ta ikdya ku ta ari kayu malliwa.
A nu ajjan yu malliwa, ipanono ku ta ajjan yu
mamakkapia nittam k& Ammo Namaro. Aggina
si Apu Kesu Kiristu, nga napid dnna matunung.
2 Awan bulubuga ta liwa na, 4 initapil na yu baggi
na, nga neyatang kd Namaro megapu su liwiliwa
tam, tapé pakomdn na ittam ni Namaro. A ya
ipagikaruna,ngaarild megapu taliwiliwa tam, nu

ari gala megapu su liwiliwé nayu ira ngamin nga
tatolay ta tangapaddabbunan.

3 A kunniaw yu pandakkilalan ta kuruk nga ammu
tam si Namaro, nu palurotat tam yu taddédnna. 4 A
yu tolay nga makkagi ta ammu na si Namaro, nu
aran na kurugan yu taddan ni Namaro, & massiri
gald yane tolay, dnna ardn na pinatattam ta nono
na yu kuruk nga bilin ni Namaro. 5> Ngam sittam
nga manguruk su bilin ni Namaro, mepasingan
ta kukurugan nga iddukat tam, dnna yayu nga
ammu tam ta kuruk nga nepattatadday ittam nga
mesipa ki Namaro. 6 A yu tolay nga makkagi ta
kuruk nga napia yu akkiyama na ka Namaro, a
mawak nga ipasingan na yu napia nga aggangngua
na nga kunnay su napid nga daggangngua ni Apu
Kesu Kiristu ta kegga na ta dabbuno.

Yu Bagu nga Taddan ni Apu Kesu

7 Kékkopuk ku nga iddukak ku, ari bagu yawe
taddan ni Namaro nga iturd ku nikayu, ta dan
nga ammu naw addé ngaw kapammegapu naw nga
mangikatala kd Apu Kesu. Ta naginna naw ngaw
yu taddan na nittam, nga mawdak ta makkaka-
iddu ittam. 8 A madssiki nu dan nga kinagi ni
Namaro nittam yawe taddan, & kunnay ta bagu,
gapu ta ipakdnndmmu na nittam ni Apu Kesu

Kiristu yu kuruk nga kebalindn na. A su ngaw
lage tam mangikatala kd Apu Kesu Kiristu, 4 kun-
nay ta naggian ittam ta kalla. Ngam kunangane,
nanawaganin yunono tammegapu su pangikatala
tam kuna.

9 A yu tolay nga makkagi ta mesipa ka Namaro
gapu ta panguruk na su bilin na, nu ikalusso
na paga yu kabbulun na nga mangikatala ka
Apu Kesu, a ari kuruk yu kagian na, ta ari paga
nanawagan yu nono na, ngam kunnay ta maggian
paga ta kalla. 10 Ngam yu tolay nga mangiddu
su ira kabulun na, aggina yu meyarik ta tolay nga
maggian ta nawak, nga kunnay ta mallakalakak
ta nawdak, gapu ta kurugan na yu kuruk nga
ipakdnndmmu ni Namaro kuna. A awdn ta narake
nga akkuan na nga meyarik ta kesiddukalan nayu
ira kdbulun na, nga paggapuan nayu palliwa da.
11 Ngam yu tolay nga ikalusso na yu kabbulun na,
narake yu akkuanna dnna aran na ammu yu napia.
A meyarik ta tolay nga maggian nga mallakalakak
ta kalla, nga aran na ammu yu angayan na, gapu
ta ari makasingan.

Yt Aggidn nayiu ira Mangikatala ka Apu Kesu
12 Sikayu nga ana ku, makapatturaka nikayu
gapu ta napakoma kayin ta liwiliwa naw
megapu ka Apu Kesu Kiristu, nga netapil
megapu nittam.
13 A sikayu nga giridman, makapatturdka nikayu
gapu ta ammu nawin si Apu Kesu,
nga ajjan ngaw gari su awan paga bulubuga ta
naparo.
A sikayu nga babbagitolay, makapatturdka nikayu
gapu ta nappu nawin si Satanas,
ta ammu naw manaki su pamuruburion na
nikayu.
14 A sikayu nga ana ku, yawe itira ku nikayu,



1 Kuan 2:15 vii 1 Kuan 2:17

gapu ta makiydma kayin k& Ammo Namaro.
A sikayu nga giridmén, yawe ittird ku nikayu,
gapu ta ammu nawin si Apu Kesu,
nga ajjan ngaw gari su awdan paga bulubuga ta
naparo.

A sikayu nga babbagitolay dnna yu ira nataggatdn,
yawe yu itura ku nikayu,
gapu ta napasigagga yu angngikatala naw ka Apu
Kesu,
ta pinatattam nawin ta nono naw yu bilin ni
Namaro.
A gapu ta nonopan naw yu bilin ni Namaro,
yayu nga inappu nawin si Satanas,
ta ardn naw kinuruk yu ituddu na nga narake.
15 Ardn naw laguk karagatan nga akkuan yu
mekontara k4 Namaro, dnna ardn naw ukkuran
yu magannagannuk nga ajjan ta dabbuno nga
meyannung su ira ari manguruk k4 Namaro.
Yu tolay nga makkaraga karannian nga meyan-
nung ta tatolay ta dabbuno, awan ta angngiddu
na k& Ammo Namaro. 16 Ngdmin dannian nga
negagangay ta tatolay ta dabbuno, nga karagatad
da, dnna yu masingad da nga ukkurad da, dnna
yu ipappeddarayo ra, ngamin dannian ari gemma
naggapu kA Ammo Namaro, nu ari gala naggapu
si narakeé nga ajjan ta dabbuno. 17 A mappasa
sangaw yu ngamin nga ajjan ta dabbuno anna yu
ngamin nga karagatan nayu ira tatolay nga masin-
gad da ta dabbuno. Ngam yu ira nga mamaluro
su ipakua ni Namaro nira, mesipa ira nga mepat-
tolay k& Namaro ta langi ta addé ta adde.

Mappalan ittam su Mangontara ka Apu Kesu
Kiristu

18 Sikayu nga kun na ané ku, duttdlin sangaw
yu pagaddekan na aggaw, nga panoli ni Apu Kesu
Kiristu. A naginnd naw ta umay yu mangontara
nga massippil nakuan ka Apu Kesu Kiristu. A
kunangane, aru ngin yu ira jimittdl nga nan-
gontara ki Apu Kesu, 4 yayu ammu tam ta duttdlin
yu pagaddekan nga aggaw dnna maddaggunin nga
umay si Apu Kesu. 19 A yu ira tatolay nga nan-
gontara ka Apu Kesu, nakipaggammung ira ngaw
nittam, ngam nanawad da ittam, gapu ta ari kuruk
nga nepattatddday ylit nono da ta nono tam. A nu
kuruk nakuan nga nanguruk ira ka Apu ta kun-
nay nittam, a naggian ira nittam nakuan. Ngam
nanawad da ittam. A ydyu nga mepasingan ta ari
ira mesipa nittam nga mangikatala ka Apu.

20 Ngam sikayu, ari kayu negittd nira, ta na-
pakarenudanin yu nono naw, megapu su Mangilin
nga Ikararua ni Namaro, nga iniyawa ni Apu Kesu
nikayu, dnna kanndmmudn naw yu ngamin nga
bilin ni Namaro, gapu ta yu Mangilin nga Ikararua
yu mangipakdnndmmu nikayu. 21 A yawe ipattura
ku nikayu, ari gapu ta aran naw ammu yu kuruk,
nu ari gald gapu ta ammu nawin yu kuruk anna
ammu naw gapay ta awan ta siri nga naggapu su
kuruk.

22 A massirisiri yu ira tatolay nga makkagi ta ari
si Apu Kesu Kiristu yu mangiyigu nga sinulla ni
Namaro ta mammaguray! Aggira yu mangontara
ka Apu Kesu Kiristu, ta panakitad da di Ammo
Namaro &nna yu And na. 23 Ta nu panakitdn na



1 Kuan 2:24 ix 1 Kuan 2:28

tolay yu And ni Namaro, panakitdn na gapay yu
Yama na. Ngam yu tolay nga mangipakdnndmmu
ta panguruk na anna pangikatala na kd Apu Kesu
nga Ana ni Namaro, a ajjan gapay kuna si Ammo
Namaro nga Yama ni Apu Kesu, nga kapulupulu
na.

24 Tdngngagan naw laguk ta napid yu ngamin
nga meyannung kd Apu Kesu nga naginna naw
addé ngaw kapangnguruk naw, tapé mepatattam
ta nono naw. Ta nu nepatattam ta nono naw yu
bilin ni Namaro nga naginna naw adde ngaw, a
mannandyun yu napia nga akkiyadpu naw su Ana
ni Namaro dnna yu Yama na ta addeé ta adde. 25 A
yawe yu initabba ni Apu Kesu Kiristu nittam, ta
iyawd na nittam yu mannandyun nga attole tam,
tapé mesipa ittam nga mepattolay kuna ta adde ta
adde.

26 A jittira ku nikayu yi meyannung st ira tatolay
nga ari kuruk yu ituddu ra, tapé mappalan kayu
nira, ta parubad da kayu nga ilogo. 27 Ngam
maggianin nikayu yu Mangilin nga Ikararua nga
jinok ni Apu Kesu nikayu, a inipakdnndmmu
na nikayu yu kuruk nga bilin ni Namaro nga
meyannung si Ana na. A yayu nga ardn naw
awagan yu mangituddu nikayu, ta yu Mangilin
nga Ikararua yu mangituddu nikayu. A inituddu
nenyumeyannung ta ngdmin nga mawak naw nga
manndmmudn. A yl ngdmin nga ituddu na, ari siri,
nu ari gala kuruk. Uputan naw laguk yu pakiyapu
naw k& Apu Kesu Kiristu, ta yayu inituddu nayu
Mangilin nga Ikararua nikayu.

28 A sikayu nga kun na &nd ku nga metadday

k& Apu Kesu, uputat tam laguk yu pakiyapu tam
kuna, tape mappelo ittam nga ari mappasiran
ta arubang na, sangaw nu manoli ta dabbuno.
29 A gapu ta ammu tam ta kuruk nga napia anna
matunung si Apu Kesu, ydyu nga ammu tam gapay
ta yu ira ngamin nga matunung, nga napia la yu
akka-akkuad da, 4 kuruk nga ané ni Namaro ira.

3

And na ittam ni Namaro nga Mangikatala ka
Apu Kesu Kiristu

I Nonopat tam yu dngngiddu ni Ammo Namaro
nittam, ta pinabbalin na ittam ta 4na na. A kuruk
nga and na ittamin, nga mangikatala ka Apu Kesu
Kiristu. Ngam yu ira tatolay nga ari manguruk
ka Apu Kesu Kiristu, arad da gapay kannammudan
yu nono tam, gapu ta ardd da ammu si Ammo
Namaro. 2 A kakkopuk ku nga iddukak ku, 4na na
ittamin ni Namaro, 4 aran na paga inipasingan
yu pabbalinat tam sangaw. Ngam yawe ammu
tam, ta sangaw nu manoli saw si Apu Kesu, nga
mappasingan nittam, & mepaggitta ittam kuna, ta
masingat tam yu kuruk nga &ggidn na. 3 A nu
kunnian yu iddanamat tam, nallikuranat tam yu
narake nga dggangngua tam, & nonopat tam anna
akka-akkuat tam yu napia 14, gapu ta pareku nga
napia si Apu Kesu Kiristu.

4 Ngadmin ira nga ari napid yu nono na danna
akkuan na, malliwd ira su tunung ni Namaro.
A yayl nga minalliwa ira gapu ta potuad da yu
tadddn ni Namaro. 5 A ammu tam ta minay saw

dabbuno si Apu Kesu, nga netapil nga nagikaru
ta liwiliwa tam, tapé mapakoma ittam. Ngam
si Apu Kesu, awén bulubugd ta liwd na. 6 A yu
tolay nga napasigagga yu angnguruk na kd Apu
Kesu, a ari malliwa. Ngam yu tolay nga uputan
na yu palliwa na, ardn na paga ammu si Apu Kesu
Kiristu, dnna aran na gapay kdnndmmudn yu bilin
nga meyannung kuna.

7Sikayu nga kun na ana ku, ari kayu makilogo,
maraké mekattuay kayu ta panguruk naw su ku-
ruk. Ta yu tolay nga napia 1a yu akka-akkuan na,
aggina yu napia dnna matunung nga kunnay ka
Apu Kesu. 8 A yu tolay nga ari napid yu aggangngua
na, aggina yu nakitulu ka Satanas, ta parigan na si
Satanas, nga narake yu aggangngud na adde ngaw
kapadmmegapu na dggaw. A yayl gapu na nga minay
saw ta dabbuno yu Ana ni Namaro, tape irian na
ngamin yu pakawayya ni Satanas dnna yu ikalangan
na. 9Ayuiratatolay ngakuruk nga 4nd ni Namaro,
arad den uputan yu palliwa da, gapu ta ajjan nira
yu napia nga nono nga naggapu ka Namaro. A
gapu ta pinabbalin na ira ni Namaro ta 4na na,
ardd den uputan yu palliwd da. 10 A kunniaw
yu panakkilalat tam su ira tatolay nga mebilang ta
and ni Namaro anna yu ira nga mebildng ta ané ni
Satanas. Ta ari gemma and ni Namaro yu tolay
nga ari matunung yu akka-akkuanna dnna aran na
iddukan yu ira ikattole na.

Yawe yu Itadddn ni Apu Kesu: Makkaka-iddu
Kayu

11 A yawe yu bilin ni Apu Kesu nga naginna
naw addé ngaw kapangngikatala naw kuna, ta
makkakd-iddu ittam. 12 Arat tam laguk pdrigdn yu
ngaw Kain, nga nakitulu k& Satanas, a pinapate
na yu wagi na nga urian. Ta gapu ta narake
yu aggangngud ni Kain, yayu nga ikalusso na yu
urian na, gapu ta napia yu dggangngud nayu urian
na.” 13 Kakkopuk ku, ari kayu laguk mapalla, nu
ikalusso ra kayu gapay nayu ira ari manguruk ka
Namaro.

14 A sittam nga mangikatala ka Apu Kesu, ammu
tam ta melilll ittam su pamagikaru ni Namaro,
a ari ittam mesinna k4 Namaro nga metabba ta
impiernu, nu ari gala ta mesipa ittamin su attole
ni Namaro. A kdnndmmudt tam ta kuruk nga
mesipa ittam su attole na, gapu ta iddi-iddukat
tam yu ira kdbulut tam. Ngam yu tolay nga ari
mangiddu ta kabulun na, ari mesipa su attole ni Na-
maro nga mannandyun, ngam kunnay ta natayin,
nga mesinna kuna ta 4ddeé ta adde. 15 A yu tolay
nga malussaw ta kabbulun na, ibilang ni Namaro
ta negittd ta namapatay. A ammu tam ta ari
mesipa yu mamapatay su attole ni Namaro nga
mannandyun.

16 A kanndmmuéat tam yu kebalindn nayu
angngiddu ni Apu Kesu, megapu su pate na ta
kuru megapu nittam. Ta mdssiki nu awan ta liwa
na, initapil na yu baggi na, a nagikaru ta liwiliwa
tam, tape ari sittam yu mapagikdru. A yayu nga
mawak nga iddi-iddukat tam gapay yu ira kabulut

* 312 Meyannung kari Kain ka Abel, Genesis 4:1-8

tam nga mangikatala kd Apu, madssiki nu metapil
ittam gapay nakuan ta pangabbak tam nira. 17 A
nu ajjan yu tolay nga egga kuna yu ngamin nga
mawdak na, & masingan na yu kabbulun na nga
magawak, ngam ardn na kabbian dnna awan ta
iyawa na kuna, 4 awan laguk ta angngiddu na su
kabbulun na. A egga pand yu dngngiddu na ka
Namaro? Awdén! 18 A sikayu nga kun na 4na ku,
iddukat tam laguk yu ira kabulut tam, & arat taml1a
kagian nira yu dngngiddu tam, nu arat tam gapay
ipasingan ta kuruk nga iddukat tam ira megapu
su napid nga akka-akkuat tam nga angngabbdk
tam nira.

Mappelo kda Namaro yttira Pinabbalin na ta And
na
19 A gapu ta kunnian laguk yu pakkaka-iddu
tam, ammu tam ta kuruk nga and ni Namaro
ittam. A ydyu nga magimamma yu nono tam,
dnna ariittam mappasiran ta pakimalla tam ka Na-
maro. 20 A massiki nu mappasirdn ittam nakuan ka
Namaro, megapu ta liwa tam, & ammu ni Namaro
yungamin. Ammu na yu liwa tam lage tam kagian
kuna, anna makawayyad nga mamakoma nittam.
A awan ta pagdddekdn nayl dngngiddu na nittam.
21 Kakkopuk ku nga iddukak ku, nu ari mabbdbang
yu nono tam ta meyannung su pakiyapu tam ka
Namaro anna yu alla na nittam, & mappelo ittam
laguk nga makimalla kuna. 22 A iyawa na nittam
yu ipakimalla tam, gapu ta kurugat tam yu taddan
na dnna akkuat tam yu ipagaydaya na.

23 A yawe yu tadddn ni Namaro nittam, ta
ikatala tam si Apu Kesu Kiristu nga And na, dnna
makkaka-iddu ittam ta kunnay su initaddan ni

Apu Kesu nittam. 24 A yu ira nga manguruk
su taddan ni Namaro, mepattolay ira kuna, dnna

maggian si Namaro nira. A ammu tam ta kuruk
nga maggian si Namaro nittam, gapu ta ajjan
nittam yu Mangilin nga Ikararua ni Namaro nga
pinapaggian na nittam.

4

Yu Ari Masingan nga Mangontard ka Namaro

1 Kakkopuk ku nga iddukak ku, ari kayu laguk
manguruk su ira ngamin nga makkagi ta maddok
nira yu Ikararua ni Namaro, nga paggapuan nayu
ituddu ra. Ngam ginnan naw nu kuruk yu ituddu
ra. Ta aru gare yu ira appé abbilinan nga jimittalin
ta ngamin nga lugdr, nga tanakudn yu paggapuan
nayu ituddu ra. 2 A kunniaw yu dnnakkilalat
tam su ira tatolay nga egga nira yu Mangilin nga
Ikararud. Yu ira mangituddu nga makkagi ta
kuruk nga si Apu Kesu Kiristu yu sinulla ni Na-
maro nga mammaguray, dnna kuruk nga minay
ta dabbuno nga naggapu ta langl, nga neyana ta
tolay anna kuruk nga tolay yu baggi na, 4 aggira
yumasserbi kd Namaro nga egga nira yu Mangilin
nga Ikararud. 3 Ngam yu ira makkagi ta ari kuruk
nga tolay si Apu Kesu Kiristu, dnna ari naggapu ka
Namaro, d ammu tam ta magginnd ira ta tanakuan
nga ariyu Mangilin nga Ikararua ni Namaro, gapu
ta kagiad da yu naggapu su mangontara ka Apu
Kesu Kiristu. A nardmak naw ta duttal ta dabbuno

yumangontard kA Apu. Akunangane, jimittalin ta
dabbuno, 4 aru yu ira tatolay nga makitulu kuna.

4 A sikayu, nga kun na ana ku, sikayu yu 4na
ni Namaro. A yayu nga inappl nawin yu ira
appeé abbilindn, gapu ta makawayya yu Mangilin
nga Ikararua nga maggian nikayu, anné su ari
masingan, nga ajjan nga maddok su ira nga ari
manguruk ki Namaro. 5 A yu ira dppé abbilindn,
naggittd yu nono da ta naraké nga nono nayu ira
tatolay nga ari manguruk ka Namaro. A yayu nga
ituddu ra yu meyannung ta dabbuno. A yu ira
tatolay nga ari manguruk kd Namaro, tangngagad
da yu ituddu nayu ira appé abbilindn. ¢ Ngam
sittam nga netddday k& Namaro, ituddu tam yu
kuruk nga bilin ni Namaro, & yu ira tatolay nga
ammu ra si Namaro, ginniginnad da yu ituddu
tam. Ngam yu ira tatolay nga ari manguruk ka

Namaro, ardd da ginndn yuituddu tam. Akunnian
nga takkilalat tam yu paggapuan nayu ituddu na
tolay, nu naggapu su Mangilin nga Ikararua ni
Namaro, onu naggapu gala su ari masingan nga
minassiri.
Sigga-iddu si Namaro

7 Kékkopuk ku nga iddukak ku, makkaka-iddu
ittam laguk. Ta si Namaro yu paggapuan nayu
pakawayya tam nga makkaka-iddu, a yu tolay nga
mangiddu su ira kabulun na, aggina yu ana ni
Namaro dnnaammu na si Namaro. 8 A yli tolay nga
ari mangiddu su ira kabulun na, aran na ammu si
Namaro. Ta sigga-iddu si Namaro. 9 A inipasingan
ni Namaro yu angngiddu na nittam, gapu ta jinok

na ta dabbuno si Apu Kesu Kiristu, nga Ané na
nga tattddday, nga metapil megapu nittam, tape
mesipa ittam nga mepattolay k& Namaro ta adde
ta 4ddé megapu kuna. 10 A yayu pangipasinganén
nayu kuruk nga angngiddu ni Namaro nittam, ta
massiki nu arat tam ngaw paga iniddu si Namaro
lage tam nanguruk kuna, & sigga-iddu si Namaro
nittam, a jinok na yu Ané na, nga nagikaru ta liwa
tam ngamin, tape mapakoma ittam megapu kuna.

11 Kékkopuk ku nga iddukak ku, gapu ta kun-
nian yu angngiddu ni Namaro nittam, & mawak
laguk nga makkaka-iddu ittam. 12 A awan gemma
ta tolay nga nakasingan ka Namard. A madssiki
nu arat tam masingan, nu makkaka-iddu ittam,
a kuruk nga maggian si Namaro ta nono tam, a
mapasigagga yu pakkaka-iddu tam megapu kuna.

13 A ammu tam ta kuruk nga netadday ittam ka
Namaro anna maggidn si Namaro nittam, gapu ta
ajjan nittam yu Mangilin nga Ikararua ni Namaro
nga pinapaggian na nittam. 14 A sikami, nasingam
mi yu Ana ni Namaro, & yayu nga sistigudm mi ta
jinok ni Namaro yu Ané na ta umay mangiyigu
su ira ngamin nga tatolay ta dabbuno, tape ikatala
da, 4 ari ira metabba ta impiernu. 15 A yu tolay
nga massistigu ta si Apu Kesu yu Ana ni Namaro,
aggina yu mepattolay k& Namaro, dnna maggian
gapay si Namaro kuna.

16 A ammu tamin é&nna ikatald tamin yu
pangiddu ni Namaro nittam. Ta sigga-iddu si

Namaro. A yu tolay nga napasigagga yu angnglddu
na k4 Namaro anna su ira kabulun na, maggian

14 k& Namaro anna maggian gapay si Namaro
kuna. 17 A nu kuruk nga iddukat tam si Namaro
anna yu ira kdbulut tam, ari ittam mappasiran onu
magandssing sangaw nu duttal yu pangukum ni
Namaro ta tatolay, gapu ta ajjan yu angngiddu
tam ta keggd tam paga ta dabbuno nga kunnay ta
dngngiddl ni Apu Kesu. 18 A nu kuruk nga iddukat
tam si Namaro anna ikatala tam yu angngiddu na
nittam, ari ittam magandssing kuna. Ta mari yu
assing tam megapu sl dngngiddul na nittam. A nu
magandssing yu tolay k& Namaro, mepasingan
ta ardn na paga iddukan, & ikdssing na laguk yu
iddagan na sangaw nga pamagikaru ni Namaro
kuna,

19 A makawayya ittam nga mangiddu, gapu ta
napolu si Namaro nga mangiddu nittam. 20 A
yu tolay nga makkagi ta aggina yu mangiddu ka
Namaro, ngam ikalusso na yu ikattole na, 4 aggina
yu mindssiri. Ta gapu ta awan ta dngngiddu na su
ikattole na nga masingan na, 4 awan gemma laguk
ta dngngiddu na ki Namaro nga aran na masingan.
21 A yawe yu itaddén ni Namaro nittam, ta yu tolay
nga mangiddu k4 Namaro, mawak na gapay nga
iddukan yu ira ikattole na.

S

Appttat tam yu Ngamin nga Mangontara ka Na-
maro
1Yu ngamin ira nga tatolay nga manguruk ta
kuruk nga Ané ni Namaro si Apu Kesu Kiristu, nga
sinulla ni Namaro ta mammaguray, aggira yu ana
ni Namaro. A ngadmin ira nga mangiddu kd Ammo

Namaro, 4 iddukad da gapay yu ira 4na na. A yayu
nga makkaka-iddu ittam, ta mawwawagi ittamin
nga pinabbalin ni Namaro ta 4nd na. 2A ammu
tam ta iddukat tam yu ira ikattole tam nga ana ni
Namaro, nu iddukat tam si Namaro anna kurugat
tam yu taddan na. 3 Ta ydyu pangipasinganat tam
su angngiddu tam k& Namaro, nu kurugat tam yu
taddan na, nga ari marigd nga mapaluro.

4 A sittam nga pinabbalin ni Namaro ta &na
na, aran na ittam mapatulu nayu narake, gapu
ta mawayya tam nga apputan yu ngamin nga aj-
jan ta dabbuno nga mangontara k4 Namaro. A
kunnasilaguk pano yu pangappu tam, nu ari gala
megapu su pangikatala tam k& Apu Kesu Kiristu
nga mangabbak nittam! 5 A awén ta mangappu su
narake nga ajjan ta dabbuno nga mangontara ka
Namaro, nu ari gala yu tolay nga manguruk ta si
Apu Kesu yu Ana ni Namaro.

Yu Pangurugdt tam ta Ana ni Namaro si Apu
Kesu Kiristu
6 A kuruk nga tolay si Apu Kesu Kiristu, anna
kuruk nga Ana ni Namaro gapay nga naggapu ta
langi. A ammu tam ta kuruk yian, ta nepasingan
megapu su panigu ni Kuan kuna ta danum na Jor-
dan. A kurugat tam nga ari 1a megapu su karigu
na ta danum na Jordan, nu ari gapay megapu su
paddaga na ta pate na ta kurt.® A yu Mangilin
nga Ikararud ni Namaro gapay yu manistigu ta
si Apu Kesu yu And ni Namaro, a kuruk gemma
yu ngamin nga ipakdnndmmu nayu Mangilin nga

* 5:6 Kuan 1:31-34; 19:34

Ikararua. 7 A yayu nga ajjan yu ira tallu nga
pangurugat tam, 8 yu Mangilin nga Ikararud, dnna
yu karigu ni Apu Kesu ta danum na Jordan, anna
yu paddaga na ta pate na ta kuru. A naggitta yu
ipakdannammu ra, nga kuruk nga Ana ni Namaro si
Apu Kesu Kiristu.

9 A kurugat tam gemma yu kagian nayu ira
tatolay ta passistigu ra, a nepatalugaring su kagian
ni Namaro. A sinistigudn ni Namaro ta si Apu Kesu
yu Ana na. 10 A yu ira nga mangikatala su Ana
ni Namaro, matagena da ta nono da yu passistigu
nayu Mangilin nga Ikararua ta kukurugan nga
Ana ni Namaro si Apu Kesu. Ngam yu ira nga ari
manguruk su kinagi ni Namaro nga meyannung
su Ana na, & kunnay ta kagiad da ta massiri si
Namaro, gapu ta arad da kurugan yu kagian ni Na-
maro nga meyannung si Ana na. 11 A sinistiguén
ni Namaro ta iniyawa na nittam yu mannandyun
nga attole tam nga awan ta addé na, a si Apu Kesu
Kiristu nga Ana ni Namaro yu paggapuan nayu
mannanayun nga attole tam. 12 A yayl nga yu
ira nga ajjan nira yu Ana ni Namaro megapu su
pangikatala da kuna, aggira yu ira mepattolay ka
Namaro ta addée ta addé. Ngam yu ira nga ari
mangikatala su Anad ni Namaro, awan nira si Apu,
a arad da mala yu mannanayun nga attole ra.

Yit Mannandyun nga Attole tam nga Mangikatala

ka Apu Kesu
13 A sikayu nga mangikatala sit Ana ni Namaro,
yawe yu iturd ku nikayu, tapé ammu naw ta
neddan kayin su mannandayun nga attole naw, a

mepattolay kayu ki Namaro ta addeé ta adde. 14 A
gapu ta pangikatala tam ka Apu Kesu, mappelo
ittam nga makimalla kA Namaro. A ammu tam ta
ginnan na, nu tumulu ittam kuna &nna ipakimalla
tam 14 yu napid nga ikaya na.

15 A nu ammu tam ta ginndn ni Namaro yu
ipakimdlla tam, ammu tam gapay ta mala tam
yu kiniddo tam kuna. 16 A ta &ngngarigdn, nu
masingat tam yu kabbulut tam nga malliwa, nga
ari yu tddday nga liwa nga pabbalinan na yu pate
nayu malliwd dnna yu kesinnd na kd Namaro, &
ipakimalla tam laguk k& Namaro ta pakoman na
dnna iyawa na kuna yu mannandyun nga attole na.
Ngam ajjan yu tddday nga liwé nga ari mapakoma
gapu ta mekanakana su pangukum ni Namaro
yu malliwad ta kunnian. A arék ku kagian ta
ipakimalla tam yu tolay nga kunnian yu liwa na.
17 A ngadmin nga narake nga akka-akkuan na tolay
yu pakaliwatan na k& Namaro. Ngam mapakoma
yu kdrudn nga liwd, nga ari yu tddday nga liwa nga
gapu na nga mekanakana su pangukum ni Na-
maro anna mesinnd kuna yu nalliwa ta kunnian.

18 A ammu tam ta ari mangupu nga malliwa
yu ira tatolay nga pinabbalin ni Namaro ta dna
na, gapu ta si Apu Kesu nga Ana ni Namaro yu
manaron nira. A yaylu nga ari ira makaguméan
nga malliwa, 4 awan ta awayya ni Satanas nga
manganni nira.

19 A ammu tam ta 4na na ittam ni Namaro nga
mangikatala k& Apu Kesu. Ngam yu ira ngamin
nga ari mangikatala k& Apu Kesu, & si Satanas yu

mammaguray nira.

20 A ammu tam gapay ta nabbdli ta tolay yu
Ana ni Namaro nga minay ta dabbuno, 4 ini-
pakanndmmu na nittam yu kuruk, tapé ammu
tam si Namaro, nga kuruk nga mepangngd nga
pakimorayat tam. A nepattatddday ittamin ka
Namaro, gapu ta nepattatadday ittam ka Apu Kesu
nga Ana na. Aggina yu kuruk nga manotolay, nga
paggapuan nayu mannandyun nga attole tam.

21 A sikayu nga kun na ana ku, ardn naw laguk
tdngngagan yu tanakudn nga ari mepangnga nga
pakimorayan.

